
TÍÐINDI

Eirikur Lindenskov

Um vikuskiftið gjørdi 
nevndin í Føroya Tele av 
at seta 47 ára gamla Jan 
Ziskasen úr Klaksvík í 
starv ið sum nýggjur stjóri á 
Føroya Tele. 

Almena telefelagið 
skuldi hava nýggjan stjóra, 
tí stjórin seinastu árini, 
Kristian R. Davidsen, hevur 
sagt seg úr starvi fyri at taka 
við avbjóðing sum stjóri í 
Tele Greenland í Grønlandi.

Jan Ziskasen hevur 
sein astu 12 árini starvast í 
ávikavist London og Chi-
cago, har hann hevur verið 
tekniskur stjóri, CTO, í al-
tjóða risafyritøkuni Kraft 
Foods. Hetta hevur givið 
hon um hollar royndir inn an 
tøkni og leiðslu, sum koma 
honum til góðar í stjóra-
starv inum. 

Ómar Svavarsson, nevnd-
ar formaður í Føroya Tele, 
heldur at talan er um tann 
rætta persónin at leiða Før-
oya Tele inn í framtíðina.

– Vit eru ógvuliga fegin 
um at boða frá, at nýggi 
stjórin í Føroya Tele er Jan 
Ziskasen. Jan hevur dyggar 
leiðsluroyndir frá stórari og 
samansettari altjóða fyri-
tøku, eins og hann hevur eina 
góða tøkniliga vitan. Hann 
hevur sterkar persónligar 
og sosialar eginleikar, og 

hann hevur eina greiða 
fatan av stóra samfelagsliga 
týdninginum, sum Føroya 
Tele hevur, sigur Ómar 
Svarars son í tíðindaskrivi.

– Fjarskifti í Føroyum 
stend ur fyri stórum avbjóð-
ing um, og har meta vit, at 
Jan Ziskasen saman við 
dugna ligu starvsfólkunum 

á Føroya Tele kann vera við 
at menna fyritøkuna við tí 
neyðugu javnvágini millum 
nýhugsan og fíggjarligt 
skyn  semi, sum krevst, sigur 
Óm ar Svavarsson.

Jan Ziskasen hevur 
master útbúgving í fyrisit-
ing og teldutøkni frá Copen-
hagen Business School.

– Eg gleði meg til upp-
gávuna, sum hóskar sera væl 
til mín. Eg eri fluttur heim-
aft ur til Føroya eftir nógv 
ár uttanlands og ynski at 
gera mun í før oyska vinnu-
lívinum og sam felag num 
sum heild.

– Eg havi stóra virðing fyri 
Føroya Tele og dugnaligu 

starvsfólkunum, sum starv-
ast har, og tað er ein sonn 
æra og eitt privilegium at 
standa á odda fyri hesi fyri-
tøkuni, sum í mong ár hevur 
gjørt og framvegis fer at gera 
stóran mun í føroyska sam-
felagnum, sigur Jan Ziska-
sen.

JAN ZISKASEN NÝGGJUR 

STJÓRI Á FØROYA TELE
Nýggi stjórin byrjar í starvinum 2. november

Eirikur Lindenskov

Í morgin, hósdagin 1. oktober 
2015 klokkan 17, handar 
Tórs havnar kommuna 
Men tanarvirðislønir M. A. 
Jacobsens á almennari sam-
komu í Müllers Pakkhúsi í 
Havn.

Tilsamans tríggjar 
virðislønir verða latnar í 
ár. Tær verða allar latnar í 
navni M. A. Jacobsens, ein 
fyri fagurbókmentir, ein 
fyri yrkisbókmentir og ein 
fyri mentanaravrik. Eingin 

Barnamentanarheiðursløn 
verður latin í ár.

Fyrstu bókmentavirðis-
løn ir M. A. Jacobsens vórðu 
latnar í 1958, og frá byrj an 
vórðu ein ella tvær virðis-
lønir latnar. 

Eftir 1972 skuldi onn-
ur virðislønin latast yrkis-
bókmentum og hin fagur-
bókmentum. Frá 1985 bar 
eisini til at lata virðisløn fyri 
mentanaravrik, og nevndin 
fekk heimild til ikki at lata 
onkra av virðislønunum.

Limir í nevnd M. A. Ja-

cob sens frá 2012 og fýra 
ár fram eru Erling Isholm, 
Jákup Jacobsen og Heri 
Óla son Dam, vald av bý-
ráð num, Vár í Ólavsstovu 
fyri Rithøvundafelagið og 
Malan Marnersdóttir fyri 
Fróð skapar setrið. Eingin 
for maður er í nevndini, men 
fastur skrivari er býar bóka-
vørðurin.

Barnamentanar heiðurs-
løn Tórshavnar býráðs varð 
fyrstu ferð latin í 1977 og hev-
ur verið latin næstan uttan 
íhald síðani tá.

Reglugerðin heimilar 
nevnd ini at lata upp til tvær 
virðislønir ella onga, um 
einki verk er mett at vera 
virðis lønarvert. Í ár verður 
sum nevnt ongin latin.

Í nevndini fyri Barna-
mentanarheiðursløn Tórs-
havnar býráðs eru Helena 
Dam á Neystabø, formaður 
í mentamálanevndini og 
fastur limur, Malan Hilm-
arsdóttir, barnabóka vørður á 
Býarbókasavninum, skrivari 
og fastur limur, Bjørg Dam 
og Sólrún Michelsen, vald-

ar av býráðnum, og Marin 
Joensen, vald fyri skúla bóka-
vørðirnir við kommunalu 
skúlarnar í Tórshavnar 
komm unu.

Tá Mentanarvirðislønir 
M. A. Jacobsens verða hand-
aðar í morgin, hósdagin 1. 
oktober, verða eisini fram-
førslur av tónleiki og sangi. 

– Øll eru vælkomin til 
hesa heiðursløtu í Müllers 
Pakkhúsi í Havn, siga nevnd-
irnar, sum skipar fyri há-
tíðar løtuni. 

Ung í 
Norður-
londum – 
demokrati 
og luttøka
Norrøna Felagið í Før-
oyum skipar saman 
við systurfelagnum í 
Ís  l andi fyri spenn andi 
ráð  stevnu hós  dag-
in 1. oktob  er um ung 
og demo krati í Norð-
ur   londum. Til tak ið 
er al ment og verð ur í 
Skál a n um í Norð ur-
landa  hús  in um.

Ráðstevnan er ein 
part ur av íslendska for-
mans skapinum fyri 
Norð ur lendska Ráð-
harra ráðið í 2014. Upp-
runa liga var ætlanin 
bert at hava ta einu ráð-
stevnuna í sambandi við 
formansskapsárið, men 
eftir eitt sera væleydnað 
tiltak í Norræna Hús in-
um í Reykjavík við lut-
tøku úr Íslandi, Finn-
landi og Føroyum, varð 
heitt á Norræna Félagið 
um at skipa fyri eini 
líkn andi ráðstevnu í 
Tórs havn.

Føroyska ráðstevnan 
er eitt samstarv millum 
norrønu Feløgini í Ís-
landi og Føroyum. 
Enda mál ið er at hava 
eitt kjak um hví ung-
dóm urin ikki er meira 
virk in í sambandi við 
val, borgaraátøk og 
gras rótar rørslur, ella 
eru tey kanska virkin á 
ein annan hátt enn tey 
plagdu?

Tey, ið leggja fram á 
ráðstevnuni eru:
Rigmor Dam, lands-
stýriskvinna við menta-
málum
Ragnheiður H. Þórar-
ins dóttir, fulltrúi í 
ís lendska menta- og 
kenslu mála ráðnum og 
for kvinna í Norræna 
Félag num í Íslandi
Hallbera West, gransk-
ari, ph.d.
Hjørdis Gaard, ráð gevi í 
Føroya Ungdómsráð
Tór Marni Weihe, 
for maður í ungdóms-
ráð num í Tórshavnar 
komm unu

Ráðstevnan verð ur 
hildin í Norður landa-
hús in um hósdagin 1. ok-
tob er kl. 13.00 til 16.30. 

Heiðra mentanina í morgin
Men eingin barnamentanarheiðursløn verður latin í ár

Jan Ziskasen 


